Súðavíkurhreppur  -  fundargerð hreppsnefndar

48.   fundur  kjörtímabilið 1998 – 2002  - 14. nóvember  2000, kl. 14.00.
 haldinn í fundarsal hreppsnefndar Njarðarbraut 14.

Árið 2000,  14.  nóvember 2000  kl. 14.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Friðgerður Baldvinsdóttir, Jón Grétar Kristjánsson, Guðjón Kjartansson,  Vignir Þór Jónsson, Sigurjón Samúelsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna.   Oddviti óskaði eftir athugasemdum við fundarboð.  Engar athugasemdir voru gerðar við fundarboðið.

Dagskrá:

1.
Breyting á eignarformi Orkubús Vestfjarða – félaginu breytt í hlutafélag.  Bréf formanns stjórnar O.V. dags. 13. október 2000.
2.
Helstu niðurstöður tekjustofnanefndar um breytta tekjuskiptingu ríkis og sveitarfélaga.
3.
Kaup á mjólkurkvóta sbr. dagskrárlið nr. 3 á fundi hreppsnefndar þann 26. október sl.
4.
Bréf samgönguráðuneytisins vegna skipan fulltrúa í nefnd er fjallar um öryggismál Djúpvegar á milli Súðavíkur og Bolungarvíkur.
5.
Beiðni um samstarf sveitarfélaga á norðanverðum Vestfjörðum vegna landsmóts U.M.F.Í. 2004.
6.
Orlof húsmæðra – rekstrarreikningur ársins 1999.
7.
Hagstofa Ísalands – búferlaflutningar janúar-september 2000.
8.
Bréf jöfnunarsjóðs sveitarfélaga – tekjujöfnunarframlög o.fl.
9.
Bréf menntamálaráðuneytisins vegna menningarstarfs á landsbyggðinni.
10.
Bréf Eignarhaldsfélags Brunabótafélags Íslands vegna umsóknar um styrk.


1. Breyting á eignarformi Orkubús Vestfjarða – félaginu breytt í hlutafélag.  Bréf formanns stjórnar O.V. dags. 13. október 2000.

Sveitarstjóri gerði grein fyrir málinu og þeim bréfum sem borist hafa vegna málsins þar á meðal bréfi þriggja ráðuneytisstjóra dags. 7. nóvember sl. en því var dreift á fundinum.

Miklar umræður urðu um málið og tóku allir fulltrúar sveitarstjórnar til máls.

Hreppsnefnd er sammála um eftirfarandi:

Að uppfylltum neðangreindum skilyrðum samþykkir Sveitarstjórn Súðavíkurhrepps að breyta félagsformi Orkubús Vestfjarða (O.V.) úr sameignarfélagi í hlutafélag skv. tillögu viðræðunefndar ríkisins og sveitarfélaganna á Vestfjörðum, samanber bréf stjórnarformanns Orkubús Vestfjarða frá 13. okt. 2000.  

Þessi samþykkt er háð eftirfarandi skilyrðum.  Áfram verði unnið að útfærslu á samningi aðila vegna breytinga á félagsforminu og samninga ef til sölu eignarhluta sveitarfélaganna kemur.  Í þeim samningum verði leitast við að tryggja neðangreindar forsendur og samningum vegna þessa að fullu lokið áður en boðað verði til fundar eignaraðila  í Orkubúi Vestfjarða. Þeir samningar komi til umfjöllunar í sveitarstjórn áður en sá fundur eignaraðila O.V. fer fram.

Forsendur þessarar samþykktar eru að eftirfarandi atriði verði tryggð áður en boðað verður til fundar eignaraðila O.V.

1. Einungis sé verið að breyta félagsformi O.V. og öll ákvæði laga um O.V. muni gilda fram að gildistöku nýrra raforkulaga.

2. Stjórn félagsins verði í höndum heimamanna.  Eignist ríkið hlutabréf í félaginu skipi það heimamenn í stjórn félagsins fyrir sinn eignarhlut.

3. Gjaldskrá O.V. verði aðlöguð að gjaldskrá Rarik í áföngum.

4. Ákvæðum í samningi ríkisins og sveitarfélaga um yfirtöku ríkisjóðs á langtímalánum O.V. sbr. samning frá 13. júlí 1989 verði ekki framfylgt.

5. Sala eignarhluta O.V. hafi ekki áhrif á framlög úr Jöfnunarsjóði sveitarfélaga til sveitarfélaganna.

6. Sveitarstjórn er mjög mótfallin að blanda saman málefnum O.V. og lausnum er varða félagslega íbúðarkerfið. Ef ríkið gerir það áfram að forsendu að tengja saman þessi mál þá er það forsenda sveitastjórnar Súðavíkurhrepps fyrir breyttu félagsformi O.V. að vandi félagsíbúðakerfisins verði leystur á varanlegan hátt.  Áður en breytt félagsform O.V. verði samþykkt verði náð samkomulagi með öllum  sveitarfélögum á Vestfjörðum og ríkinu varðandi á hvern hátt vandi félagsíbúðakerfisins verður leystur og öll sveitarfélögin samþykki það samkomulag.  
Farið verði ýtarlega ofan í tillögur nefndar félagsmálaráðuneytisins sem fram koma í skýrslu hópsins “Félagslegar íbúðir á Vestfjörðum – Nýjar leiðir”.  Þar eru  álitamál sem þarf að skoða frekar varðandi framkvæmd þeirra tillagna ef þær verða lagðar til grundvallar lausn á vanda félagsíbúðakerfisins. 

7. Sérstaklega er undirstrikuð nauðsyn þess að efla starfsemi orkugeirans á Vestfjörðum til eflingar atvinnulífs búsetuöryggi og að eftir gildistöku nýrra raforkulaga verði horft til þess að efla starfsemina hér frekar en að draga úr henni.

Sveitarstjórn Súðavíkurhrepps vill með þessari samþykkt gera núverandi sameigendum kleift að ráðstafa eignarhlut í sínum í Orkubúi Vestfjarða að eigin vild.  

Samþykkt samhljóða.

2. Helstu niðurstöður tekjustofnanefndar um breytta tekjuskiptingu ríkis og sveitarfélaga.

Greinargerð tekjustofnanefndar lögð fram.

3. Kaup á mjólkurkvóta sbr. dagskrárlið nr. 3 á fundi hreppsnefndar þann 26. október sl.

Sveitarstjóri gerði grein fyrir viðræðum við forsvarsmenn Mjólkursamlag Ísfirðinga.  Miklar umræður urðu um málið og tóku allir fulltrúar til máls.

Hreppsnefnd er sammála um að stofna sjóð til að liðka fyrir kaupum á mjólkurkvóta vegna bænda með lögheimili í hreppnum.  Sjóðurinn og úthlutun úr honum verði útfærð frekar en þannig að ef bændur selja kvótann þá skili þeir því fjármagni til sjóðsins aftur sem sjóðurinn hefur lagt þeim til hlutfallslega miðað við verðgildi mjólkurkvóta hverju sinni.  Reglur um þetta verði útfæðar frekar og lagðar fyrir sveitarstjórn.  Miðað verði mest við kr. 20.- pr. lítra.  Fjármögnun verði vísað til fjárhagsáætlunar ársins 2001. 

Samþykkt samhljóða.

4. Bréf samgönguráðuneytisins vegna skipan fulltrúa í nefnd er fjallar um öryggismál Djúpvegar á milli Súðavíkur og Bolungarvíkur. 

Hreppsnefnd er sammála um að tilnefna Ágúst Kr. Björnsson í vinnuhóp Vegagerðarinnar er fjallar um öryggismál Djúpvegar á milli Súðavíkur og Bolungarvíkur. 

Samþykkt samhljóða.

Hreppsnefnd lýsir ánægju með ákvörðun samgönguráðherra og Vegagerðarinnar að koma þessum vinnuhóp á laggirnar.

5. Beiðni um samstarf sveitarfélaga á norðanverðum Vestfjörðum vegna landsmóts U.M.F.Í. 2004.

Hreppsnefnd er sammála um að tilnefna Ágúst Kr. Björnsson í nefnd um uppbyggingu mannvirkja vegna landsmóts U.M.F.I. 2004 sem hugsanlega verður haldið á norðanverðum Vestfjörðum.

Samþykkt samhljóða.

6. Orlof húsmæðra – rekstrarreikningur ársins 1999.

Rekstrarreikningurinn lagður fram.

7. Hagstofa Ísalands – búferlaflutningar janúar-september 2000.

Greinargerðin lögð fram.

8. Bréf jöfnunarsjóðs sveitarfélaga – tekjujöfnunarframlög o.fl.

Lagt fram.

9. Bréf menntamálaráðuneytisins vegna menningarstarfs á landsbyggðinni.

Lagt fram.  Sveitarstjóra falið að svara bréfinu.

10. Bréf Eignarhaldsfélags Brunabótafélags Íslands vegna umsóknar um styrk.

Hreppsnefnd þakkar stjórn eignarhaldsfélagsins styrkinn.  

Fleira ekki gert. Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar.  Fundargerð samþykkt, fundi slitið kl. 17:30.

